
Áætlun um úrbætur vegna ytra mats á Fjölbrautaskóla Suðurnesja 

Grunnþættir menntunar þurfa að koma betur fram og vera sýnilegir í stefnu og áherslum skólans. 

Leita þarf leiða til að þjálfa frekar gagnrýna hugsun nemenda og hæfni þeirra til að koma skoðunum 

sínum á framfæri. 

Kennarafundir skipulagðir sem kaffihúsafundir þar sem grunnþættir menntunar eru teknir fyrir. 

Fundirnir eru tvískiptir og er einn þáttur tekinn fyrir í hverjum hluta. Grunnþættirnir ræddir nokkuð 

ítarlega á þessum fundum og skoðað hvernig hægt er að koma þeim inn í allar námsgreinar. 

Umræðunni fylgt eftir á fagfundum þar sem kennarar skoða sérstaklega hvernig hægt er að vinna 

með þá í hverjum áfanga fyrir sig.  Sérstök áhersla lögð á að efla lýðræðisvitund nemenda, skilning á 

sjálfbærni og að þjálfa nemendur í gagnrýninni hugsun. Jafnframt verði þau virkjuð í umræðum um 

efnið og hvött til að tjá sig og koma þannig skoðunum sínum á framfæri. Um þessa þætti verður síðan 

spurt í kennslumatskönnunum og í framhaldinu verða þeir til umræðu í starfsmannaviðtölum sem 

tekin eru í framhaldi af kennslumatinu. 

Samhliða verður skoðað hvernig þeir koma fram í stefnu og áherslu skólanámskrár á heimasíðu 

skólans. Þessari vinnu á að vera lokið á haustönn 2018.  

Ábyrgðarmaður:  Skólameistari 

Aðkoma nemenda að stefnumörkun í skólastarfinu. Unnið verður að því að auka aðkomu nemenda 

að stefnumörkun í skólastarfinu. Hugað verði að því að halda kaffihúsafundi með þátttöku nemenda 

og/eða hafa húsfundi á sal um ákveðin málefni. 

Ábyrgðarmaður: Aðstoðarskólameistari 

Eftirlit með því að unnið sé samkvæmt verklagsreglum. Fjölmargar verklagsreglur eru til og má finna 

þær á heimasíðu skólans sem jafnframt er skólanámskrá hans. Auk þess hefur margskonar verklag 

komist á við framkvæmd ýmissa mála. Sviðsstjórar árétti við kennara að unnið sé samkvæmt 

verkferlum. Í starfsmannaviðtölum verður spurt út í hvernig kennarar uppfylli þetta. 

Þessir verkferlar eru endurskoðaðir reglulega og hnykkt á um notkun þeirra eftir því sem þurfa þykir. 

Þar má nefna afgreiðslu mála varðandi slaka skólasókn, námsframvindu og önnur brot á skólareglum. 

Til að mynda munu skólameistari og aðstoðarskólameistari kalla eftir kennsluáætlunum og yfirfara 

þær og sjá um að koma þeim á heimasíðu skólans. 

Ábyrgðarmaður:  Skólameistari 

 

Endurskoðun á kennslumati, matsnefnd og innra mati. Spurningalisti fyrir kennslumat verður 

endurskoðaður og teknir inn í hann þættir sem snúa að grunnþáttum menntunar. Matshringurinn 

endurskoðaður og vistaður á heimasíðu skólans. Skipan matsnefndar endurskoðuð og skipulagt 

hvernig endurnýjun í nefndinni skal hagað.  

Þessu skal vera lokið og komið í framkvæmd á vorönn 2019.  

Ábyrgðarmaður: Aðstoðarskólameistari 

Aðrir þættir sem snerta matskerfið og nefndir voru í ytra matinu. 

 Skoða þarf hvort upplýsa eigi nemendur um niðurstöður kennslukönnunar og úrbætur sem 
verða í kjölfarið til að þeir sjái sér hag í þátttökunni. 



o Í dag eru kennarar almennt mjög jákvæðir gagnvart kennslumati. Við teljum að það 
gæti hugsanlega breyst ef niðurstöður þeirra yrðu birtar nemendum. Þetta eru mjög 
persónulegar niðurstöður og þær eru ræddar af kennara og stjórnanda. 

 Skoða mætti hvort ástæða er til að leggja kennslumatið fyrir fyrr svo bæta megi kennslu í 
yfirstandandi áfanga. 

o Stjórnendur tóku þennan punkt til umræðu en vilja ekki breyta fyrirkomulagi / 
tímasetningu kennslumats. Skólinn hefur lagt áherslu á að kennarar fái ekki 
niðurstöður kennslumats í hendur fyrr en eftir próf til að gæta fulls hlutleysis. 

 

Starfsmenntun kennara. Stefnt er að því að hvetja til aukinnar endurmenntunar kennara með því að 

tvöfalda vægi endurmenntunar í framgangskerfi skólans (alúðarkerfi). Komið í framkvæmd á vorönn 

2017.  

Ábyrgðarmaður: Skólameistari 

Starfshættir nemendafélagsins og skipan í nefndir. Nemendafélagið yfirfari lög/reglur um skipan og 

kjör í nefndir með það að markmiði að gera vinnubrögðin lýðræðislegri. Því skal vera lokið fyrir 

upphaf haustannar 2018. 

Ábyrgðarmaður: Félagslífsfulltrúi 

Aðstaða fyrir nemendur. Þörf er á stærra rými þar sem flestir nemendur skólans geta komið saman. 

Leitað skal leiða til að fá ríkið til að setja fjármuni í viðbyggingu sem inniheldur opið rými fyrir 

nemendur.  Sveitarfélög á svæðinu eru búin að samþykkja slíkt fyrir sitt leyti.  Hollvinafélag skólans 

hefur tekið að sér að koma umfjöllun um þessa þörf enn frekar á framfæri m.a. í fjölmiðlum. 

 

Ábyrgðarmaður: Skólameistari 

Samstarf við foreldra og foreldrafélag. Leita þarf nýrra leiða til að virkja foreldra til þátttöku í 

foreldrafélaginu (foreldraráði). 

Unnið verður að því efla foreldrafélag skólans og fá það til að taka virkari þátt í stefnumörkun 

skólastarfsins. Það átak þarf að vera stöðugt í gangi þar sem stjórn foreldrafélagsins er kosin til eins 

árs í senn. Byrjað verður á því að senda foreldrum nýnema bréf og útskýra í hverju starfið felst. 

Ábyrgðarmaður: Skólameistari 

 

Árangur 

Skólinn gæti sett sér að kanna afdrif útskrifaðra nemenda og þar sem námslok eru fjölbreytt þyrfti slík 

athugun að hafa vítt sjónarhorn og skýr markmið. 

Matsnefnd hefur samband við útskrifaða nemendur tveimur til tveimur og hálfu ári eftir útskrift og 

leggur fyrir stuttan spurningalista. Helstu niðurstöður teknar saman og ræddar á 

stjórnendafundi/sviðsfundi/kennarafundi. Hugað að því að kanna gengi útskrifaðra nemenda með 

formlegri hætti en gert hefur verið. 

Ábyrgðarmaður: Aðstoðarskólameistari 

 

 



Fleiri tækifæri til úrbóta. 

Taka þarf ákvörðun um framhald verkefnisins „Heilsueflandi framhaldsskóli“. Fjölbrautaskóli 

Suðurnesja er nú þegar þátttakandi í verkefninu um heilsueflandi samfélag í Reykjanesbæ og á 

skólinn fulltrúa í stýrihópi. Verkefnið hófst vor 2017. 

Ábyrgðarmaður: Áfangastjóri sem er fulltrúi í stýrihópnum. 

 

Bregðast þarf við athugasemdum nemenda um mismunandi notkun kennara á námsumsjónarkerfi 
skólans. Skólinn hefur verið að nota Moodle sem námsumsjónarkerfi skólans en námsumsjónarkerfi 
INNU er í athugun. Til skoðunar er að setja virka notkun kennara á námsumsjónarkerfi inn í 
framgangskerfi skólans.  
Þetta verður komið til framkvæmda á haustönn 2017. 
 
Ábyrgðarmenn: Skólameistari og aðstoðarskólameistari 
 


